
Paalala ng Tagapagrehistro sa mga Botante na Bumoto nang Maaga 

para sa Presidensyal na Pangkalahatang Eleksyon sa Nobyembre 
 
Kung kayo ay isang rehistradong botante at hindi pa ninyo nabotohan ang inyong balota, 
makakatanggap kayo ng paalala mula sa opisina ng Tagapagrehistro na mayroon na lamang 
kayong kulang sa dalawang linggo para bumoto sa darating na Presidensyal na Pangkalahatang 
Eleksyon sa Nobyembre. 
 
Ang Tagapagrehistro ay nagpadala ng mahigit 1.7 milyong postcard na paalala sa mga rehistradong 
botante sa County ng San Diego na hindi pa bumoboto noong Ika-17 ng Oktubre.  
 
Dahil sa malaking bilang ng mga kontest sa balota, ang proseso ng pagboto ay maaaring maging 
mas matagal kaysa sa nakasanayan. Inirerekomenda ng opisina ng Tagapagrehistro na gamitin ang 
mga opsyon sa maagang pagboto upang maiwasan ang mahahabang pila. Maaari ninyong botohan 
ang inyong balota sa pamamagitan ng koreo, ihulog ito sa isang opisyal na ballot drop box o sa 
kahit anong vote center sa county. 
 
Huwag magpahuli! Kung hawak pa ninyo ang inyong balota, kumilos na at bumoto mula sa 
kaginhawaan ng inyong tahanan. Pirmahan at petsahan ang inyong sobreng pagbabalikan, i-seal 
ang inyong nakumpletong balota sa loob at isauli ito kaagad sa pamamagitan ng koreo upang 
masiguro na makakarating ito sa opisina ng Tagapagrehistro bago dumating ang Ika-5 ng 
Nobyembre. 
 
Mayroon din kayong opsyon na gamitin ang isa sa 150 mga opisyal na ballot drop box ng 
Tagapagrehistro. Marami ang available ng 24 na oras kada araw, habang ang iba naman ay 
nakadepende sa oras ng operasyon ng lokasyon. Ang mga secure na stand-alone box ay may logo 
ng Tagapagrehistro kasama ang seal ng County at may tatak na "Official Ballot Drop Box." Hanapin 
ang pinakamalapit sa inyo sa pamamagitan ng online na locator map o sa loob ng inyong pamplet 
ng impormasyon ng botante. Tingnan ang oras ng operasyon ng bawat lokasyon bago pumunta sa 
sdvote.com. Lahat ay magsasara sa ika-8 ng gabi sa Ika-5 ng Nobyembre. 
 

https://www.sdvote.com/content/rov/tl/elections/election_information.html
https://www.sdvote.com/content/rov/tl/elections/election_information.html
https://gis-portal.sandiegocounty.gov/arcgis/apps/webappviewer/index.html?id=1e6c1eff4ebb4fef8f567d3f00bc137a
https://www.sdvote.com/content/rov/tl/sample-ballot-info-lookup.html
https://www.sdvote.com/content/rov/tl/sample-ballot-info-lookup.html
https://www.sdvote.com/content/rov/tl/elections/ballot-drop-box-locations.html

Kung mas maaga na matatanggap ng opisina ng Tagapagrehistro ang inyong balota, mas maaga 
itong mapoproseso para sa unang paglabas ng mga resulta sa gabi ng eleksyon. 
 
Kung gusto ninyong bumoto nang personal at iwasan ang mahahabang pila, magbubukas ang 39 
na mga vote center araw-araw mula ika-8 ng umaga hanggang ika-5 ng hapon simula Sabado, Ika-
26 ng Oktubre.  
 
Sa Sabado, Ika-2 ng Nobyembre, magbubukas ang higit sa 200 mga lokasyon. Ang mga vote 
center ay magbubukas araw-araw mula ika-8 ng umaga hanggang ika-5 ng hapon hanggang sa Ika-
4 ng Nobyembre. Sa huling araw ng botohan, Ika-5 ng Nobyembre, lahat ng mga vote center ay 
magbubukas mula ika-7 ng umaga hanggang ika-8 ng gabi.  
 
Ang maagang pagboto ay kasalukuyang nagaganap na sa opisina ng Tagapagrehistro mula ika-8 
ng umaga hanggang ika- 5 ng hapon mula Lunes hanggang Biyernes.  
 
Makakahanap kayo ng opisyal na ballot drop box o vote center malapit sa inyo sa loob ng inyong 
pamplet ng impormasyon ng botante, o maaari ninyo itong tingnan nang online sa sdvote.com. 
 
Matuto nang higit pa tungkol sa pagboto sa Presidensyal na Pangkalahatang Eleksyon sa 
Nobyembre sa sdvote.com, o tumawag sa (858) 565-5800 o toll-free sa (800) 696-0136. 

